
GOUVENE CUOMO ANONSE KAT KONPAYI ASIRANS PRAL RANBOUSE $2,2 MILYON DOLA BA
GRANMOUN AJE NEW YORK POUTET YO TE FE MOUN SA YO PEYE TWOP LAJAN SOU KONTRA
ASIRANS YO

Ankét DFS te Jwenn Konpayi yo Pa t Afekte Kantite Lajan ki Obligatwa Prim yo nan Bodwo Medikal,
Alaplas Depans Administratif oswa Pwofi Egzajere

Jodi a, Gouvéné Andrew M. Cuomo te anonse kat konpayi asirans pral peye $2,2 milyon dola nan
restitisyon ba 3.475 granmoun aje New York ki toupatou nan eta a poutét yo te f& moun sa yo peye
twop lajan sou kontra asirans yo, yon zak ki vyole lalwa New York. Ranbousman an, ki se pou asirans
siplemanté Medicare (ki rele “ Medigap” anjeneral) bay yon mwayén $624 dola pou chak moun ki gen
kontra asirans. Distribisyon lajan an pral kbmanse 30 septanm.

Gouvene Cuomo di konsa, “ Nou senpleman p ap tolere konpayi asirans fé granmoun aje yo peye twop
lajan epi pa remét yo lajan yo nan New York. Lalwa Eta a egzije konpayi asirans yo pou yo depanse yon
kantite lajan minimom nan lajan prim asirans lan sou depans medikal pou yo kapab kenbe pwoteksyon
swen sante a bon mache pou kliyan yo - epoutan konpayi sa yo te aji yon 10t fason. Administrasyon
mwen an pral kontinye travay pou pwoteje kliyan New York yo & nou fé konpayi asirans yo pran
responsablite yo, epi nou kontan pou bay ranbousman sa yo pou granmoun aje nou yo.”

Benjamin Lawsky, Sipé-Entandan Sevis Finansye, te egzije ranbousman lajan an apre yon ankét
Department of Financial Services (DFS) (Depatman Sevis Finansye) te montre konpayi yo pa t konfome
yo avek lwa New York ki egzije konpayi asirans yo pou depanse yon kantite lajan minimom nan lajan
prim asirans lan sou bodwo medikal yo — olye sou depans administratif yo oswa pwofi egzajere yo. Men
kat konpayi asirans k ap bay ranbousman jodi a: American Progressive Life and Health Insurance
Company of New York (White Plains, NY), Excellus Health Plan, Inc. (Rochester, NY), First United
American Life Insurance Company (Liverpool, NY), ak Transamerica Financial Life Insurance Company
(Harrison, NY). Moun ki gen kontra asirans epi ki pral resevwa restitisyon an nan konpayi sa yo ap viv
toupatou nan eta a.

Sipe-Entandan Lawsky di konsa, “ N ap kontinye ranfose pwoteksyon kliyan enpotan sa yo avek severite,

k ap ede kenbe prim asirans lan ba ak konpayi asirans yo onét. Sa enpotan sitou pou granmoun aje New
York yo — anpil ladan yo k ap viv avek revni fiks. Li enpotan pou asire konpayi asirans sa yo jwe dapre reg
yo pou kenbe pwoteksyon swen sante bon mache ak fasil pou jwenn pou Nouyoke yo.”

Lwa eta ki egzije yon kantite minimom prim ki dwe depanse sou avantaj medikal rele “ rasyo pet
medikal” (MLR), ki fikse pousantaj lajan prim ki dwe depanse sou reklamasyon medikal yo. Konpayi
asirans sa yo pa t satisfé nivo MLR la paske yo te two estime kantite lajan ki ta depanse pou peye
reklamasyon yo lé yo te bay pri pou kontra asirans yo. MLR deziyen pou anpeche konpayi asirans yo fe
pwofi egzajere.

Dapre lwa New York, egzijans MLR pou konpayi asirans Medigap komeésyal yo se 65 pousan pou kontra
pou moun apa epi 75 pousan pou kontra pou moun an gwoup. Pou konpayi ki pa komesyal yo, egzijans
MLR pou kontra pou moun apa ak kontra pou moun an gwoup se 80 pousan. Konpayi asirans yo dwe bay
ranbousman lé rasyo pét kimilatif la depi kbmansman kontra asirans lan (avi jiska prezan) anba pét rasyo
referans lan.

Kantite lajan ranbousman an, dapre konpayi, prezante konsa:

¢ American Progressive Life and Health Insurance Company of New York: $968.075 dola dwe
distribiye pami apepré 650 moun ki gen kontra asirans yo

¢ Excellus Health Plan, Inc.: $314.979 dwe distribiye pami apepreé 427 moun ki gen kontra
asirans yo

¢ First United American Life Insurance Company: $33.873 dwe distribiye pami apepré 117 moun
ki gen kontra asirans yo

 Transamerica Financial Life Insurance Company: $852.418 dwe distribiye pami apepré 2.281
moun ki gen kontra asirans yo

